
POLÍTIKA KONTRA TERRORIZMU 
 

1. OBJETIVU 

  

1.1 Polítika ida-ne’e hato'o Many Hands Internasionál nia kompromisu atu evita 

envolvimentu iha atividade terrorista, evita apoiu terrorizmu no evita serbisu ho 

organizasaun sira ne’ebé mak apoia terrorizmu. 

 

2. ANTESEDENTE 

 

2.1 Hanesan organizasaun la’ós buka lukru (not-for-profit) ne’ebé eziste iha Austrália no 

rai-li’ur, Many Hands Internasionál iha risku katak pesoál ka organizasaun sira seluk 

bele uza sala organizasaun ne'e hodi finansia ka apoiu atividade terrorista, se Many 

Hands International labele fornese supervizaun direta ba ninia programa sira. 

  

2.2 Polítika Kontra Terrorizmu ida-ne’e nesesáriu atu garante katak Many Hands 

Internasionál no Austrália nia fundus no rekursu sira atu labele uza, liuhosi dalan direta 

ka indireta, hodi suporta atividade terrorista. Polítika ne'e mós fornese matadalan ida 

ne’ebé klaru kona-ba asaun saida mak sei halo bainhira deskonfia katak iha atividade 

terrorista. Iha sorin seluk, polítika ida-ne’e sei mantein Many Hands Internasionál no 

Austrália nia abilidade hodi apoiu dezenvolvimentu sustentável no nia reputasaun hodi 

implementa asisténsia externa ne’ebé sustentável, no mós garante kontinuasaun apoiu 

hosi komunidade ba projetu asisténsia iha rai li’ur. 

 

2.3 Governu Austrália iha regulamentu barak loos iha área kontra terrorizmu no 

seguransa nasionál. Órgaun Finansiamentu Nasionál no Internasionál aplika obrigasaun 

rigorozu ba benefisiáriu sira hodi garante katak fundus sira ne’e la’ós atu ba finansia 

atividade terrorista. Terrorizmu kontra lei. Austrália sei uza prinsípiu prátika ne’ebé 

di’ak liu hodi garante katak nia atividade programátiku sira implementa iha kontextu lei 

no obrigasaun hirak ne’e.  

 

3. POLÍTIKA 

 3.1 Atu ejerse atividade kontra terrorizmu ho kuidadu, Many Hands Internasionál 

 sei:  

 

3.1.1 Konfirma identidade, kredensiál no reputasaun di’ak hosi pesoál ka organizasaun 

sira ne’ebé mak diretamente sei hetan ajuda.   

 

3.1.2 Verifika katak pesoál ka organizasaun sira ne’ebé mak diretamente sei hetan ajuda 

sei la inklui iha lista ne’ebé mak estabelese ona hosi Governu Austrália hanesan indika 

ona iha 3.1.4.1 no 3.1.4.2 

 

3.1.3 Verifika katak pesoál ka organizasaun sira ne’ebé mak diretamente sei hetan ajuda, 

hatene no iha obrigasaun atu kumpre ho Austrália nia Lei relevante no Many Hands 

Internasionál nia polítika kontra terrorizmu, no sira tenke garante katak  sira-nia 

distribuisaun fundus ka apoiu sei halo ho baze ida ne’ebé hanesan. 

 

 3.1.4 Halo vizita monitorizasaun regulár (hanesan indika ona iha 8.3) atu garante katak 

pesoál ka organizasaun sira ne’ebé mak diretamente hetan ajuda, sei la inklui iha lista tuir-mai 

ne’e:  

 

  3.1.4.1    Departamentu Prokuradória Jerál nia Lista kona-ba Organizasaun  

     Terrorista  

3.1.4.2    Departamentu Relasaun Externa no Komérsiu nia Lista  

     Konsolidadu  
 

3.2 Atu relata atividade ne’ebé deskonfia relasiona ho terrorizmu, Many Hands 

Internasionál sei: 

 

3.2.1 Imediatamente notifika ba DFAT se karik deskobre katak iha konesaun 

entre DFAT nia fundus no organizasaun terrorista ida, ka se karik deskobre katak 

iha konesaun entre organizasaun ne’ebé mak hetan ajuda hosi DFAT no 

organizasaun terrorista ida. 

 

3.2.2 Relata atividade ruma ne’ebé mak deskonfia relasiona ho terrorizmu ba iha 

Polísia Federál Austrália ka Liña Seguransa Nasionál iha 1800 123 400 (ka liuhosi 

sira nia Ofisiál Ligasaun ne’ebé mak lokaliza iha Embaixada Austrália).  

 

3.3 Atu hatudu esforsu sira ne’ebé razoavel hodi garante katak fundus sira la uza ba 

atividade terrorista, Many Hands Internasionál sei: 

3.3.1  Dezenvolve no mantein arkivu orsamentasaun programa ne’ebé mak 

arkiva despeza hosi programa sira 

 

3.3.2  Prodús deklarasaun finanseiru anuál ne’ebé fornese informasaun detallada 

kona-ba rendimentu no despeza sira   

 

3.3.3  Bainhira  Komisaun ba Organizasaun Karidade no Organizasaun Laos 

Buka Lukru (Australian Charity and Not-For-Profit Commission)  presiza, 

kompleta auditoria anuál hosi auditór externa. 

 

 

 

 
4. FONTE AUTORIDADE SIRA  

 

 4.1 Internasionál:  

- Karta husi Lei Nasoens Unidas (1945) (Parte 4)  

- Rezolusaun Konsellu Seguransa Nasoens Unidas 1373 (2001) hodi kombate 
terrorizmu    

 

 4.2 Federál: 

- Kódigu Penál 1995, Parte 5.3, seksaun 102.6, 102.7 no 103.1 

- Lei Anti-Terrorizmu 2005 (nú.2) 

- Lei kona-ba Krime 1914 

- Salvaguarda ita-nia organizasaun hasoru finansiamentu terrorizmu: 

Matadalan ida ba organizasaun la’ós buka lukru 

- Departamentu Prokuradória Jerál nia Lista Organizasaun Terrorista 

- Departamentu Relasaun Externa no Komérsiu nia Lista Konsolidadu        

 

 4.3 Many Hands Internasionál: 

- Prosedimentu no Matadalan Rekrutamentu MHI 

- Prosedimentu no Polítika Jestaun Rekursu no Finanseiru MHI 

- Matadalan ba Relatóriu MHI  

- Kódigu Konduta Staff no Voluntáriu 

 
 4.4 DFAT 

- Departamentu Relasaun Externa no Komérsiu – Matadalan Manuál ba 

Akreditasaun, Outubru 2014, (Criterion B2:3 no B3) (haree versaun 
atualizadu) 

 4.5 Konsellu Australianu ba Dezenvolvimentu Internasionál:   

- Konsellu Australianu ba Dezenvolvimentu Internasionál nia Kódigu 

Konduta, Seksaun B.2.3 Kontrolu Fundus no Rekursu sira 

 

 4.6 Rekursu sira seluk: 

- Komisaun Direitu Umanus Australianu nia Matadalan Direitu Umanus ba 

Austrália nia Lei Kontra Terrorizmu (2008) 

 
 
 

5. ÁMBITU 

 

5.1 Polítika ida-ne’e aplika ba Many Hands Internasionál nia membru board, staff, 

voluntáriu no kontratór sira hotu. 

 

5.2 Polítika ida-ne’e aplika ba organizasaun parseiru sira hotu inklui sira-nia membru 

board, staff, voluntáriu no kontratór ne’ebé implementa atividade sira ne’ebé finansia 

hosi ka liuhosi Many Hands Internasionál. 

 

 

6. DEFINISAUN SIRA  

 

 6.1 Organizasaun Parseiru 

Organizasaun sira ne’ebé implementa atividade ne’ebé finansia hosi, ka liuhosi, Many 

Hands Internasionál.  

 

 

 6.2 Terrorizmu 

Terrorizmu mak atividade ne'ebé uza ameasa ne’ebé sistémiku, liu-liu hanesan 

instrumentu koersaun. Maibé, iha komunidade internasionál, seidauk iha definisaun 

kona-ba terrorizmu ne'ebé ema hotu simu no obrigatóriu tuir lei, liuliu tuir lei kriminál. 

Definisaun komún sira kona-ba terrorizmu refere ba aktu violentu ho intensaun atu 

hata’uk (ameasa) ema, ho motivu relijiaun, polítiku no ideolojia; no iha intensaun atu 

viola ka haluha tiha ema sivíl / naun-kombatente sira nia seguransa. Definisaun balun 

agora inklui aktu violentu ne’ebé viola lei iha funu. 

 

Konseitu terrorizmu bele kontroversial tanba dala barak uza hosi Autoridade Estadu (no 

pesoál sira ne’ebé iha asesu ba apoiu estadu) hodi deslejitima adversáriu polítiku ka 

adversáriu sira seluk no potensiálmente lejitima estadu rasik uza nia forsa armadas 

hasoru adversáriu sira (uzu forsa ida-ne’e rasik bele deskreve hanesan atividade “terrór” 

hosi adversáriu estadu).  

 

7. RESPONSABILIDADE SIRA  

 

 7.1 Board Diretór sira nia responsabilidade mak:  

 

- Asegura katak Many Hands Internasionál no nia staff tomak, voluntáriu no 

kontratór sira, kumpre ho regulamentu no polítika Many Hands Internasionál 

ne’ebé relevante (inklui polítika ida-ne’e). 

- Asegura katak organizasaun parseiru no sira-nia membru board, staff, voluntáriu no 

kontratór implementa atividade sira ne'ebé finansia hosi ka liuhosi Many Hands 

Internasionál, kumpre ho regulamentu no polítika Many Hands Internasionál 

ne’ebé relevante (inklui polítika ida-ne’e).  

- Sei aprova atividade no/ka fundus bainhira kumpre ona ho rekerimentu hosi polítika 

ida-ne’e.   

- Implementa programa dezenvolvimentu no formasaun, ne’ebé dezeña hodi ajuda 

ema kumpre ho polítika ida-ne'e.  

  

 7.2 Jestaun mak responsavel atu:  

 

- Maneja prosesu selesaun no rekrutamentu ba staff, estajiáriu no voluntáriu tomak 

bazeia ba prosedimentu no polítika selesaun no rekrutamentu 

- Mantein arkivu finanseiru ida ne’ebé di’ak bazeia ba prosedimentu no polítika 

finanseiru MHI 

- Garante katak staff, voluntáriu no kontratór tomak hosi Many Hands Internasionál 

kumpre ho polítika Many Hands Internasionál no regulamentu relevante sira. 

- Komunika polítika ida-ne’e ba organizasaun parseiru no asegura katak organizasaun 

parseiru sira komunika polítika ida-ne’e ba sira-nia membru board, staff, voluntáriu 

no kontratór ne’ebé mak implementa atividade finansia hosi ka liuhosi Many Hands 

Internasionál  

- Fornese informasaun ne’ebé relasiona ho violasaun ka poténsia ba violasaun polítika 

ida-ne’e ba Board Diretór sira 

- Fornese apoiu no asisténsia ba staff sira iha kualkér prosesu konformidade ka 

demisaun 

- Husu apoiu no asisténsia hosi Board Diretór sira bainhira presiza.  

 

 7.3 Staff, Voluntáriu no Kontratór sira mak responsavel atu:  

 

-  Kumpre polítika ida-ne’e  

 

8. PROSEDIMENTU SIRA 

 

8.1 Polítika ida-ne’e sei inklui iha kontratu no MoU sira ho organizasaun parseiru, 

bainhira parseiru refere diretamente maneja kualkér fundus MHI.  

 

8.2 Staff, voluntáriu no kontratór hotu, no mós Organizasaun Parseiru sira nia 

ezekutivu, staff, voluntáriu no kontratór sira ne'ebé relevante, presiza atu komprende 

no konkorda atu kumpre ho polítika ida-ne’e molok hahú implementa kualkér atividade 

ho ka liuhosi Many Hands Internasionál.   

 

8.3 Atividade hotu ne’ebé mak finansiadu hosi ka liuhosi Many Hands Internasionál no 

organizasaun parseiru, no staff, voluntáriu no kontratór sira ne'ebé relevante sei hetan 

monitorizasaun atu asegura katak sira la viola polítika ida-ne’e. Monitorizasaun ne’e 

proporsionál ho montante fundus no risku ba violasaun (rezulta hosi atividade 

finansiadu, organizasaun ka koñesimentu no esperiénsia hosi board no staff) no sei rai 

iha arkivu programa/projetu no asina hosi jestór programa/projetu ne'ebé relevante. 

Monitorizasaun sei inklui minimál revizaun anuál ida, ne'ebé board diretór sira diskute 

no revee polítika ida-ne’e iha  sira-nia enkontru board diretór.  

 

8.4 Iha situasaun balun dalaruma difisil atu aplika polítika ida-ne’e no presiza julgamentu 

ne’ebé di’ak. Polítika ne'e labele fó resposta ne’ebé espesífiku ba kada sirkunstánsia. 

Many Hands Internasionál sei aplika espíritu intensaun hosi kláusula ida-ne’e bainhira 

implementa atividade sira. 

 

8.5 Se karik Polítika ida-ne’e la fó resposta ida ne’ebé klaru kona-ba oinsá atu kumpre 

iha sirkunstánsia ruma, Many Hands Internasionál sei dokumenta desizaun ne’ebé foti, 

no nia razaun sira, no sei halo disponivel ba doadór no resipiente.  

 

8.6 Feedback mak importante ba Many Hands Internasionál no ami-nia organizasaun 

parseiru sira tanba feedback ajuda ami dezenvolve no hadi’ak ami-nia serbisu. Ne’e duni, 

ami nakloke ba feedback. Feedback sei manda ba departamentu relevante iha Many 

Hands Internasionál hodi foti asaun.   

 

9. KONFIDENSIALIDADE NO KONTROLU DOKUMENTU 

 

9.1 Polítika ida-ne’e disponivel iha Many Hands Internasionál nia Folder Shared Data ba 

staff tomak atu asesu 

 

9.2 Kopia ida hosi Polítika ida-ne’e sei fahe ba pesoál ka organizasaun ruma bazeia ba 

pedidu  

 

1. APROVA HOSI 

 

 

 

Naran: ____Kim Dunphy_________________________________ 

 

Asina:    

 

 

Títulu:____Diretór_______________________________________________________ 

 

 

 

Data fó Sai: ____25.2.18_______________________________________________ 

